
Безбедносен протокол и насоки за етичко
известување од погребот на жртвите од
Кочани

Владата на Република Северна Македонија, во координација со Министерството за

внатрешни работи (МВР) и во консултација со Здружението на новинари на Македонија

(ЗНМ), како и со Самостојниот синдикат на новинари и медиумски работници (ССНМ)

изготвија протокол за безбедност при известување од погребот на жртвите од

трагичниот настан што се случи на 16 март во Кочани.

За претставниците на медиумите кои ќе известуваат за настанот, полициските

службеници ќе обезбедат посебна зона од патот на поворката, на 300 метри од влезот

на капелата до градските гробишта во Кочани. Овој простор ќе биде обезбеден од

припадници на МВР со цел да се гарантира ред и безбедност во означената област. На

оваа зона исто така ќе важи забраната за управување со беспилотни летала (дронови).

Овој медиумски протокол има за цел да ја заштити приватноста на семејствата на
жртвите, додека истовремено овозможува новинарите и снимателите безбедно да го

следат настанот од соодветна дистанца.

Од страна на  Вечер  - 19/03/2025 17:48

Имајќи ја предвид чувствителноста на оваа трагедија и универзалните етички

стандарди за професионално известување, Здружението на новинари на Македонија

(ЗНМ) и Самостојниот синдикат на новинари и медиумски работници (ССНМ) ги

повикува сите новинари и медиуми да се придржуваат кон следниве етички принципи:

Почитување на личната болка и достоинството – Новинарите треба да известуваат со

емпатија, без да навлегуваат во приватноста на семејствата на жртвите.

Избегнување на сензационализам – Известувањето за трагични настани мора да биде

ослободено од сензации, шпекулации или емотивно набиени наративи, фотографии и

видеа.

Објавување на проверени информации – Треба да се пренесуваат потврдени факти за

да се спречат дезинформации.

Зачувување на баланс и непристрасност – Медиумите треба да се осигураат дека

нивното известување не придонесува за јавна вознемиреност.

Освен ова, потсетуваме дека Меѓународната федерација на новинари (IFJ) во своето

соопштение од 18.03 за оваа трагедија, исто така ја истакна важноста на етичкото

известување. Глобалната повелба за етика на IFJ ја подвлекува должноста на

новинарите да го почитуваат достоинството на луѓето и да ја стават точноста над

брзината при пренесувањето на вестите од овој трагичен настан.

Со цел да се обезбеди непречено движење и идентификација, медиумските работници
треба да поседуваат со себе ПРЕСС обележја и новинарски легитимации издадени од

нивните матични медиумски куќи.



6/11/25, 10:26 AM Безбедносен протокол и насоки за етичко известување од погребот на жртвите од Кочани - Вечер ...1963 | Vecer MK

https://www.vecer.press/bezbednosen-protokol-i-nasoki-za-etichko-izvestuvane-od-pogrebot-na-zhrtvite-od-kochani/ 2/4



„Сапорт Кочани“ собраа
над 923.000 денари и ја
исплати фактурата за
првата пратка
компресивна облека
11/06/2025 10:15

Втор екстерен испит од
матура, најмногу
пријавени за англиски
јазик
11/06/2025 09:30

ИЗДВОЕНИ

ДЗС: На Галичица
пронајдени артилериска
граната од 75 mm и
рачна бомба од Првата
светска војна
11/06/2025 09:24

За изигравање “нинџи“
во сообраќајот од 1
јануари трајно ќе се
одзема возилото, вели
Тошковски
10/06/2025 23:00

